
నవదుర్గాస్తోత్రమ్ 

సచ్చిత్కలా భగవతీ ప్రథమం  సుసూక్ష్మా
విద్యోతతే సుకృతినాం హృదయే పరాఖ్యా ।

భర్గాఖ్యయా  సవితృమణ్డలమధ్యసస్థా
సా బుద్ధిచోదనపరా  భవతు వరేణ్యా ॥ ౧॥

ధ్యాయన్తియాం సహృదయా హృదయే ప్రభాతే
గాయన్తియాం సుకవయో లలితైర్వచోభిః  ।

యాంయోగినః సుహృదయే పరిశీలయన్తి
తాం మోక్షదాం భగవతీం శరణం ప్రపద్యే  ॥౨॥

శైలాత్మజా  కమలభూషితహంసయానా
దుర్గా చ దుర్గతిహరా  భవనౌ సుతారా ।

నారాయణేన సుకృతైః  స్మృతనామధేయా
విఘ్నాన్నివారయతు ద్వాదశషడ్ భుజాఢ్యా ॥ ౩॥

హే వాసుదేవసహజే! ప్రతార్తిహర్త్రి  !

హే నన్దగోపజయదే  ! వసుదేవనీతే ! ।
హే కంసరాజదలిని! శ్రితవ్యోమ  మార్గే !
దేవైస్తుతే ! భగవతి! వరదే నమోఽస్తు ॥ ౪॥

శ్రీనీలకణ్ఠస్య   హృతార్ధకాయా  పద్మే సహస్రే ధృతపద్మపాదా ।
యోగీన్ద్రవర్యైర్విహితప్రణామా    శైలాత్మజా  విన్ధ్యనివాసినీ  సా ॥ ౫॥
పూర్ణేన్దువక్త్రా   శరదిన్దుశుభ్రా  భోగేన్ద్రహారా  నవద్విభుజాఢ్యా ।
సింహాధిరూఢా సువిశాలనేత్రా సా శైలపుత్రీ  భవతు ప్రసన్నా  ॥౬॥
యాషట్ సరోజే చ కృతాధివాసా తారం జపన్తీ ప్రణవం  ప్రమోదాత్  ।
సార్ధత్రివృత్యా   చ సముల్లసన్తీ   సా వేదమాతా భవతు ప్రసన్నా  ॥ ౭॥
యాచన్ద్రభాలా  కమలాసనే స్వే విన్యస్య పాదౌ ధృతకోణహస్తా ।
కుక్షౌ దధానా చ సుశుభ్రవీణా  సా శారదా నో వరదా సదాస్తు ॥౮॥

కుమారమాతా ద్విరదాననార్చితా శబ్దాత్మికా  గద్యపదైరుదీరితా  ।
ఉద్గీథబీజా  ప్రణవస్వరూపిణీ  సా పద్మహస్తా భవతు ప్రసన్నా  ॥౯॥
(౧)గాయత్రీ (౨)మోక్షదా (౩)దుర్గా , (౪) వరదా (౫) విన్ధ్యవాసినీ  ।
(౬) శైలజా  (౭) వేదమాతా చ, (౮)శారదా (౯) పద్మధారిణీ ॥ ౧౦॥
నవద్వారమయేహర్మ్యే గీయతేఽహర్నిశం బుధైః  ।
హంసీవహంస సహగా ఖేచరీఖగగామినీ ॥ ౧౧॥
మూలాధారాద్విధేరన్ధ్రం  ప్రాప్య  సహస్రదలేస్థితా   ।
నవభిర్గీయతే  పద్యైర్నవదుర్గా  భయాపహా ॥ ౧౨॥
ఇతి శ్రీజగన్నాథ  రవిశాస్త్రీవిరచితమ్  నవదుర్గాస్తోత్రం   సమ్పూర్ణమ్  ।

– వినీతః జగత్ రవిః

